

Дерсни темасы:
Табакъсойланы Мухтар
«Бешик ишлейди аппа»






Хазырлагъан:
Хушто-Сырт элни орта школуну 
башланнган классыны  устазы 
 Жамурзаланы Зухра. 
1. Дерсни къуралыуу 
Дерсни къурау юлгюсю: тюрлю-тюрлю амалланы хайырлана, ушакъ халда бардырыу.
Мураты: окъуучуланы назму бла шагъырей этиу. Лирика чыгъарманы энчилигин белгилеу. 
Сабийлени эстетика сезимлерин, аланы туугъан жерге сюймекликлерин кючлеу. Алгъан билимлерин жашауда хайырланыргъа юйретиу. 
Борчла: (задачи)
1. Билим бериу (образовательная)- окъуучуну кеси – кесине ийнандырыу, кёлю бла дерсде ишлерге чакъырыу, ариу амалланы табаргъа юйретиу; сёлешиу тиллерин игилендириу: ушакъ этерге юйретиу.
2. Ёсюу (развивающая) -берилген предметге сюймекликлерин кючлеу;адабиятха сюймекликлери нек кючленнгенини сылтауларын тохташдырыу; чыгъармагъа анализ этерге юйретиу, назмуда баш сылтауланы табыу, тенглешдириу, мынга ушагъан назмулада бирлик бла башхалыкъны тохташдырыу, назмуда айтылмай къалгъан зат бар эсе къошаргъа юйрениу; эслерин ёсдюрюу, акъылларын берип ишлеу. 
3. Юйретиу (воспитательная) - сёлешиу культураларын кючлеу; жашаугъа эм табийгъатха сюймекликлерин ёсдюрюу, эстетика      ариулукъну багъалау, анга сый бериу.
Берилген ишледе бу затланы белгилерге: 
- Дерсни баргъанына кёре хар окъуучуну кесини ишине берген багъасы (личностные)
- Берилген дерсге не къошханы, не план салгъаны, ол планнга кёре берилген ишледен нени эталмай къалгъаны (регулятивный)
- Коммуникатив амалланы къалай хайырланнганы; нёгерлерине тынгылай билиу; сёлешиу эм жазыу тилни ёсдюрюу, негерлери бла бирге болуп, устазгъа болушур ючюн классда низамны сакълау, дерсде кесин тап жюрютюу.
- Билимлерин кючлеу амалла (познавательные), кеслерини алгъан билимлерине таяныу; текстде берилген соруулагъа жууаплатабыу, июллюстрацияла бла ишлеу; берилген информацияны бир формадан башха формагъа салыу; берилген соруулагъа жууапла хазырлау. 
Методика жаны бла керекли затла: Мусукаланы  С.А.  Малкъар адабият, 6 класс; ишчи дефтер 6 класс.
Гуляков Е.Н. Новые педагогические технологии: развитие художественного мышления и речи на уроках литературы: методическое пособие. М.: Дрофа, 2006. 

Дерсни сценарии
Дерсге презентация 
Технология амалла:
· биригип «устаз - окъуучу»; 
· критика элементле оюмла.
Дерсни формалары: биригип, экеу – ючеу, бирем – бирем. 
Методика приёмла; устазны сёзю, окъуучуланы тинтиу ишлери, билдириулери, назмуну шатык окъуу, аналитика ушакъ, назмуну ауазын, бояуларын белгилеу.
Дерсде биз алыргъа умут этген ахырл (планируемые результаты):
- предметге – поэтни биз алгъа окъугъан назмуларында бла бюгюн окъугъан назмусунда, бирге келишген жерлерин ачыкълау, окъуучуланы назмуну ниет эм суратлау магъанасын ачыкъларгъа юйретиу. 
- метапредметге – берилген назмуну темасын эм борчун ачыкълай, дерсде коммуникатив эм адамны ич культурасын ачыкъларгъа къарыу берген жиплерин кючлерге, окъуучу кесини аргументлерин тюз къурарча амалла табаргъа, жазыу эм сёлешиу тилде бирлик неде болургъа керегин белгилерге, кеслери алларына ишлерге юйретиу; тюрлю – тюрлю информация амалланы дерсге кийирирге, берилген назмуну тарых, биология, география, музыка предметле бла байламлыгъын белгилерге. 
II. Дерсни этаплары 
1.Дерсни къуралыуу 
Устазны сёзю
Саламлашыу. Дерсге хазырлыкъгъа къарау. 
Окъуучуланы ишлери
Кеслери - кеслерине къарайдыла. Хазырланадыла. Озгъан дерсни къайтарыу бла ишлеу.
Теппеланы А. «Асыралгъан алмала».
Теория жаны бла этилген ишни магъанасы (теоретическое обоснование)
Окъуу ишде сабийлени ич культураларын, халларын ариу жаны бла кючлерге юйретиу. 
(1 слайд)  
«Белляу» музыка согъулады, ариу жырда халкъыбызны сабийлеге алгъышы эшитиледи. 
	Окъуучуланы ишлери
Ала бу тауушлукъ жыргъа тынгылаудыла, дерсде эстетика сезимлерин кючлейдиле. 
Теория жаны бла этилген ишни магъанасы
Мураты: окъуучуланы бюгюннгю дерс нени юсюнден боллугъун ангылар ючюн согъулгъан музыкагъа тынгылай, терк окъуна сёз жерибизни ариулугъуну юсюнден барлыгъын ангыларча, жюреклеринде бийик сезимле къозгъарча амал къурау.
Устазны сёзю 
- Багъалы окъуучула, экранда сиз  таулу юйню къайсы мюйюшюн кёресиз? 
- Сиз юйлеригизде бу макъамгъа тынгыласагъыз, жюреклеригизде кимге сюймеклилигиз кючленеди,  бу макъам дуния жаратылгъанлы бери жырланнганлай нек турады?
- Бешик жыр бла байламлы сиз къаллай назмула окъугъансыз, ол назмула сизни эсигизде нек къалгъандыла?
2. Келигиз,  сабийликге къайта, бу ариу тилбургъучну бир окъуюкъ.
 Тилбургъуч (2 слайд)
Ташлы сыртда Темиркъан,
Терк чабады Тамирлан,
Сыртны иеси Таукъан,
Къайда къалды Таусолтан?
- берилген тилбургъучну соруучу, кётюрюучю интонацияла бла окъугъуз. 
Окъуучуланы ишлери
Ала сёзлени тюз эм шатык окъургъа юйренедиле.  Къысыкъ тауушланы сындырып айтыргъа кёлленедиле. 
Теория жаны бла этилген ишни магъанасы
Мураты: окъуучуланы дикцияларын ариу эм сезимли этерге. Тауушланы ич сезимлерине кёре айтыргъа юйретирге. 
3. Билимлерин кючлеу (актуализация знаний) 
Устазны сёзю: Заманны тохтатыргъа онг боллукъмуду? 
Бу тауушлукъ ариу бара тургъан макъамныда? Мени акъылым бла боллукъду, нек десенг, бюгюн биз тауушлукъ поэтибизни поэзия къаласына кирликбиз да андан. (Слайд 3)
	- Бу къайсы поэтни суратыды?
	- Ол къайсы ауузда эм къачан туугъанды? 
- Школну къайсы элде окъуп бошагъанды?
- Биринчи китабыны аты къалай болгъанды?  
- Сизни акъылыгъыз бла поэт биринчи китабына ол ариу атны нек атагъан эди? 
- Сиз аны туугъан элинде болгъанмысыз?
Устаз быллай ушакъ этгенден сора, окъуучулагъа ала бюгюн дерсде поэтни жангы назмусу бла шагъырей бола, окъуучуланы дерсде суратчыла, тинтиучюле, хапарчыла боллукъларын билдиреди.
Окъуучуланы ишлери
Ала слайда сурат белгили поэт Табакъсойланы М. болгъанын айтады. Аны жашау жолун белгилейдиле. Устаз соргъан соруулагъа тюз жууапла бередиле. 
Теория жаны бла этилген ишни магъанасы
Окъуучуланы кёллерин, кеси – кеслерини билимлерине базыныу сезимни кётюрюу мотивация. Эслерин бурурча, базынырча, билимлерин теренлерча амал излеу.
Устазны сёзю (4 слайд)
Сабийле, биз бюгюн Табакъсойланы Мухтарны тауушлукъ ариу, фахмулу таулу аппаны, къууанчлы ишине аталгъан, «Бешик ишлейди аппа» деген ариу назмусу бла шагъырей боллукъбуз.  Бюгюн дерсге эпиграфха мен назмуну кесини тизгинлерин алгъанма. Келигиз, алгъа ол тизгинлени окъуюкъ 
Бешик ишлейди аппа,
Сау дунияда ырахатлыкъ!
Жокъду аппагъа къартлыкъ:
Бешик ишлейди аппа!
- Бу тизгинле сизни жюреклеригизде не сезимлени къозгъайдыла?
- Поэт аппаны не ишин кергюзтеди?
-  Эпиграфда аппаны бетинде  сиз нени кёресиз?
Устазны сёзю (Слайд 5)
Къарачыгъыз бешикде беленнген, ырахат жукълап тургъан, таулу сабийчикни бетине. Биз анда ананы халал сютюн, баласыны анасына сюймеклигин, жылы юйню, тауушлукъ ариу агъач бешикни, ол бешикни ишлеген устаны, сабийлеге сюймеклигин керебиз. Тау элибизни тегерегин бийик таула къуршалаудыла. Ариу белляугъа белене, сабийлеге алгъыш этедиле. Бу ариулукъну кёрген Мухтар,  къалай жазмай къояр эди, бу  огъурлулукъну  юсюнден!?
Назму 1980 жылда жазылгъанды. Аны хар тизгини туудугъуна къууаннган аппаны бетини кюнча жарыгъанын, ол кюнде жуууннганын, кесини миллети, тукъуму, от жагъасы ёчюлмей турлугъуна къууанчы керюнеди.  Келигиз, энди уа бу назмуну  окъулгъанына   тынгылайыкъ. 
Слайд(6) 
Бешик ишлейди аппа,
Кюн толкъунда жуууна.
Бешик ишлейди аппа,
Туудугъуна къууана!

Бешик ишлейди аппа,
Сау дунияда ырахатлыкъ!
Жокъду аппагъа къартлыкъ:
Бешик ишлейди аппа!

Окъуучуланы ишлери
  Сабийле назмугъа уллу сюймеклик эм тансыкълыкъ бла тынгылайдыла. Мухтар  уллу поэт болгъанын, аны поэзиясы  бийик аууазлы, , шатык тилли болгъанын да чертедиле. Ол паузаланы, интонацияланы къалай уста салгъанына сейирсинедиле. 
Устазны сёзю (Слайд 7)
- Келигиз, энди уа бу слайд бла ишлеийк 
- Биз  назмуда  энчи бешикни чертебиз. Бешик дунияда нении белгисиди? Адам улу жаратылгъанлы ол бешик къурумагъанды. Сиз аны алайлыгъын неде кересиз? 
- Бешик ишлей тургъан аппа не сагъыш эте болур?
- Аппагъа дуния ырахат нек кёрюнеди?
- Аппа бешикни не агъачдан ишлегенин а билемисиз?
- Энттада назмуну бир окъуп кёрюгюз
Окъуучула соруулагъа жууап этедиле. Назмуну ариу окъургъа юйренедиле.
 Устаз. Сабийле, таулула бешиклени нарат  агъачдан ишлегендиле. Ала сизни акъылыгъыз бла башха агъачдан эсе, наратны нек сайлагъандыла. Гитче илму иш этип аны ачыкълагъыз
Окъуучуланы ишлери
Алимле айтханнга кёре, тауларыбызны агъачлары адамланы солуу органларын ариулайдыла, ёпкелерин тазалайдыла. Бютюнда нарат эм назы агъачла. Таулу аны эртте билгенди. Нарат агъач сыйдам эм тукъурсуз болады. Аны себепли ала бешикни ол агъачдан этгендиле. 
Теория жаны бла этилген ишни магъанасы
Искусствогъа предметле аралы сюймеклмик бла байлам. Назму окъуучуланы жаланда адабият жаны бла байыкъландырып къоймай, аланы тарыхдан, биологиядан, географиядан билимлерин да ёсдюрюрге болушады. Тинтиу иш окъуучуну билим даражасын ёсдюреди, кенгертеди.
ИКТ – ны хайырланыу` а окъуучуланы билимге сейирлерин къозгъайды. Ала аны хайырындан ариу табийгъатыбызны хар жанындан да кёредиле.   
Устазны сёзю (слайд 8)
4.Дерсни темасын эм муратын ачыкълауда не этиле барлыгъын белгилеу
- Алайды да, дерсни темасына эм муратына кёре, не затланы билирге эм не затланы уа этерге керекди? 
Билирге: 
· «Бешик ишлейди аппа» назмуну магъанасы 
· назмуну тюз окъуу жорукъну билиу
Этерге: 
· назмуну шатык окъуу;
· соруулагъа тюз жууапла табыу;
· кёлден сурат ишлеу;
· кеслери алларына группала бла ишлеу.
Окъуучуланы ишлери
Шатык эм ариу окъургъа юйрениу. Назмуда ариу сёзлени табыу. Мухтар  бу назмуну нек жазгъанын тохдашдырыу. Поэт бу назмуда не проблеманы ачыкъларгъа сюйгенин билиу. 
Теория жаны бла этилген ишни магъанасы
Окъуучуну билим алыуда кеси-кесине не мурат салгъаны; къаллай планнга кёре ол муратына жеталлыгъы. 
Амал (метод) – ушакъ
Ушакъ окъуучуну дерсде тири болургъа, кесин кёргюзтюрге онг тапдыргъан амалды. Ол амал бла устаз окъуучуланы дерсге сейирлерин къозгъайды. Кеслери да ариу сёлеширге, нёгерлери да аладан юлгю алыргъа юйретеди. Назмуну шатык окъугъан окъуучула окъуйдула.
Бу амал бла ишленсе, дерсни аллында салыннган борчла толургъа онг табадыла. Кеси – кесине базыныу, окъуучугъа уллу кюч берген (регулирующий) компонент болгъаны себепли,кеслерини базыныуларын тас этмей, алларына салыннган борчланы толтурургъа онг тапдырады. 
5. Жангы затланы алыу эм ол затланы дерсге кийириу (Усвоение новых знаний и способов действий) 
Устазны сёзю
5.1. Дерсге толу кириу (слайд 10)
- Келигиз,  таулу юйге къонакъгъа кирейик.  Жылы от жагъ, ариу сабийчик, ёмюрлюк белляу жыр, бизни бурунубузгъа, аналарыбызны сют ийислерин, жерибизни ариу ийисин, ырахатлыкъны, жылы жаз башы кюнню, чагъа тургъан тереклени ийисин келтиреди. 
Окъуучуланы ишлери
Ала шош устазгъа тынгылайдыла. Таулу юйде къонакъда олтурадыла. 
Теория жаны бла этилген ишни магъанасы
Эстетика зауукълукъ алыр ючюн къуралгъан амалны (мотивация) бир компоненти. 

Сёзлюк иш бла ишлеу 
Сабийле сёзлюкде бешик эм ырахатлыкъ деген сёзлени лексика магъаналарын табып, жазып окъуйдула.
Андан сора бу эки сез не бла бирге байламлы болгъанын тохташдырадыла. Бюгюн дерсде не проблеманы ачыкъларыгъыбызны тохташдырадыла.
Устаз
 Сабийле дефтерлерине дерсни темасын эм назмуда автор не проблеманы тинтирге сюйгенин жазадыла.
5.2 Дерсде биз къарарыкъ проблема 
Назмуда автор салгъан проблема ол «бешик» нени белгиси болгъанын билирге сюйгени. Бешикни сыйлылыгъы. Аны бла байламлы халкъыбызда адетле 
Группала бла ишлеу
1-чи группа. Бешик нении белгиси болгъанын тохташдырадыла.
2-чи группа. Таулула сабийни бешикге сала туруп къаллай адетлени жюрютедиле.
5.3. Ким къалай кёрдю назмуда бешикни жерин? (обмен впечатлениями)
- Поэт бешикни бетинде жашауну белгисин нек кёреди?  
Кесигизни акъылыгъызны башхала бла да юлешигиз. 
Окъуучуланы ишлери
Ала бешикни бетин къалай кёргенлерин айтадыла. Кеслерини сагъышларын бири – бири бла юлешедиле. 
Теория жаны бла этилген ишни магъанасы
Суратлау чыгъарманы сезим жаны бла байлыгъын ангылатыу. 
Устазны сёзю
- Поэт бу назму бла окъуучуcуна не саугъа этерге сюйгенди? (слайд 11) 
· сейирсиниу
· къууаныу
· ёхтемлениу 
· жарсыу 
· байрам 
· тынчлыкъ 
· сагъыш
· сабийликни
- Сизни жюреклеригизде быладан къайсы сезим тууду? 
Окъуучуланы ишлери
Ала бу назму къууаныу, ёхтемлениу, сейирсиниу, байрам, сабийлик сезимле туудургъанларын белгилейдиле. Бешик жашауну белгиси болгъанын ачыкълайдыла. 
Теория жаны бла этилген ишни магъанасы
	Иш логика жаны бла къарагъанда тюз эс этерге; ишни баш магъанасын ачыкълай билирге онг береди.
Устазны иши
Назмуда сизни кёз аллыгъызгъа къайсы тизгинле келедиле? 
Окъуучуланы ишлери
Ала поэтни кюн толкъунлада жуууннган аппаны бетин кергенлерин айтадыла. Ол тизгинлени табып окъуйдула.
Устазны сёзю	
Сиз суратла ишлесегиз къайсы бояуланы хайырлана жерибизни бетин ачыкъларыкъ эдигиз? 
Окъуучуланы ишлери
Акъ, кёк, къызыл, жашил, сары, мор бояуланы хайырланыргъа сюйгенлерин белгилейдиле. 
5.4. Назмуну кеси алларына окъуу
Окъугъан заманда ангыламагъан сёз тутушланы табып жазыу.
Теория жаны бла этилген ишни магъанасы
Бу амал назмуну шатык окъургъа юйретеди. Кеслерини оюмларын тохташдырыргъа, сезимлерин кючлерге онг береди.
5.5. Физкультура минут (слайд 12)
1. Таулада терекле къалай чайкъаладыла? 
2. Суула уа къалай барадыла? 
3. Эрленчик терекден – терекге къалай ёрлейди?
4. Жауун къалай жауады? 
5. Къушла кёкде къалай учадыла?
(Окъуучула жерибизни бетин имитация амал бла кёргюзтюп, зауукълу солуйдула).
5.6. Назмуну шатыкъ окъуу
- Назмуну ким шатык, паузала бла окъуяллыкъды? 
Окъуучуланы ишлери
1-2.Окъуучу ариу, таза, шатык окъуйду. Къалгъанла аланы окъугъанларына багъа бередиле.  
Теория жаны бла этилген ишни магъанасы
Кеслери – кеслерине багъа бериу, контроль этиу, кеси – кесине не багъа салгъанын билирге болушхан компонент. 
6.Берилген дерсни бегитиу 
6.1. Байламлы тилни ёсдюрюу амал бла ишлеу
- Сиз ангыламагъан къаллай сёз тутушла тюбедиле назмуда сизге? 
Теория жаны бла этилген ишни магъанасы
Мураты: жангы дерсден не алгъанларын, къайсы амал болушханын, къайсы сёзлени ангыламагъанларын, жазып аладыла эм эки группа болуп сёзлюкле бла ишлейдиле. Бу амал аланы илму жаны бла байыкъландырады эм тинтиу иш бла кюреширге юйретеди. 
Окъуучуланы ишлери
Ала сёзлюклеге къарап бешик, ырахат деген сезлени лексика магъаналарын ачыкълайдыла.  Устаздан «Жокъду аппагъа къартлыкъ» деген ангыламны ангылатырыгъын излейдиле. 
Устазны сёзю
Бу анъылам сабийни къатында адам кесин жаш сунады. Аны бла бирге къууанады, ойнайды, къартлыгъын унутады, сабийлигине къайтады. Автор да бу сезлени андан айтады.
6.2. Лирика назмуну анализи
Автор бу назмуну не мурат бла жазгъанды? 
Жууапланы сайлагъыз (слайд 13)
· жерибизде болгъан ышанланы санар ючюн
· кесини къууанчын белгилер ючюн
· жерибизни багъалатып жашар ючюн
· жашауну белгиси бешик болгъанын билдирир ючюн
· жерибиз бла ёхтемленир ючюн
· адам бла табийгъатны бирлигин белгилер ючюн
Окъуучуланы ишлери
Кеслери алларына сагъыш этедиле, тюз жууапла табадыла.
Теория жаны бла этилген ишни магъанасы
Дерсде не теманы ачыкъларгъа керек болгъанын сюзюу. 
Устаз окъуучулагъа не борч салгъанын белгилеу. Ала назмугъа не кёзден къарагъанларын тохташдырыу. 
6.3. Литературоведческий ангыламла бла ишлеу
Устазны сёзю
- Поэт назмуда эсин бешикге  энчи нек бергенди? 
Окъуучуланы ишлери
Бешик, ол бизни биринчи  юйюбюздю. Ёмюрлюк хазнабызды. Туудукъларыбыз жатарыкъ, ёсерик жерди. Автор аны ючюн бешикни  энчи кёргюзтеди. 
Устазны сёзю
- Поэтге аппаны  ариу бетин ачыкълар ючюн къайсы сёзле болушхандыла? 
Окъуучуланы ишлери
 Аны кюн толкъунлада жуууннганы, бетинде ырахатлыкъ, къартлыкъгъа хорлатмагъаны.
Устазны сёзю
- Назму къаллай амалла бала жазылгъанды?
Окъуучуланы ишлери
Автор бу назмуну тёрт тизгинли катрен амал бла жазгъанды. Рифмаланы тюз салгъанды. Сёзлени тизгинлерини ахырларында къайтарылып – къайтарылып айтылгъан сёзле да тюбейдиле. Ала эпифораладыла. Назмуну тили байды. Мында  эпитетле, метафорала лирика жигитни ич сезимин ачыкъларгъа болушадыла. Назму къууанч  халда жазылгъанды. «Бешик ишлейди аппа » деген бийик сезим  да, аны  кючюн байыкъландыра, автор къаллай сёз устасы болгъанын кёргюзтеди. 
Устазны сёзю
- Сиз орус литературадан мынга ушагъан къайсы назмуну белгилерге сюесиз?
Окъуучуланы ишлери (слайд)
Ала С. Есенинни «Гой ты, Русь моя родная» деген назмусун юлгюге келтиредиле. Ол назмуну окъуй, окъуучу орус тюзледе айланады, акъ къайынла ичинде жырлайды, сюзюлюп келген шорха суулада жууунады. Эки халкъны эки уллу поэти окъуучуларыны кёз алларында алай къаладыла. Жерлерине сюймекликден толу тизгинлеринде. 
Теория жаны бла этилген ишни магъанасы
Бу амал окъуучуланы назмуну терен анализ этерге, аны ич эм тыш къурамын ачыкъларгъа болушады. Назмуну тилин тинтеди. Орус литература бла тенглешдире, миллетле арала шуёхлукъну эм байламлыкъны белгилейди.  
7. Окъулгъан материалны бегитиу
7.1. Неге юйреннгенлерине къарау (Осмысление.Выводы.) 
Устазны сёзю (слайд 14)
- Бу назму къалай окъуллукъду? 
· Терк
· Акъырын
· Ашыгъышлы
· Уллу жюрек сюймеклие бла.
Окъуучуланы ишлери
Ала назмуну ашыкъмай, уллу жюрек сюймеклик бла окъургъа керек болгъанын белгилейдиле. 
Устазны сёзю
- Къайсы тизгинле созулуп окъулургъа керекдиле? 
Окъуучуланы ишлери
Жокъду аппагъа къартлыкъ деген тизгинле.
 Теория жаны бла этилген ишни магъанасы
[bookmark: _GoBack]Окъуучуланы кеслери алларына ишлерге юйретиу, текстге кёл салдырыу, билимге кёллендириу. 
Устазны сёзю
- Назмуну ким окъургъа сюеди? (конкурс халда)
Окъуучуланы ишлери
Ала бек иги окъугъан окъуучуну сайлайдыла, нек жаратханларын айтадыла. 
7.2. Окъуучуланы къарыуларына кёре берилген ишле (дифференцированное задание)
Устазны сёзю
- Назмуда автор бек баш темагъа нени санайды:табийгъатны суратларын, туугъан жерни байлыгъын, бешик жашауну белгиси болгъанын? (2 уровень)
- Бу назмугъа къаллай жыр къураргъа боллукъ эди? (3 уровень)
- Назмуну къаллай сезим бла окъургъа керекди? (2 уровень)
- Авторны назмусунда сени не сейирсиндирди? (3 уровень)
- Назму сени неге юйретеди? (1 уровень)
- Назмуну магъанасын къаллай нарт сез бла ачыкъларгъа боллукъду (1 уровень)
Окъуучуланы ишлери
Сабийле дерсде алгъан билимлерине таяна, берилген ишни тюз тамамлайдыла. Дерсде салыннган борч бешик жашауну белгиси болгъанын тохташдырадыла. Назму аланы туугъан жерибизни сюерге, аны багъаларгъа, анга баш урургъа юйретгенин, жюреклеринде ариу  сезимле туудургъанын, алагъа къууана жашагъан аппалагъа, аммалагъа, аталагъа, аналагъа, жууукълага намыс берирге юйретеди.  
8. Юйге дерс(15  слайд)
Берилген заданияладан сабийле сайлап бирин аладыла.
· Табакъсойланы Мухтар «Бешик ишлейди аппа»  (кёлден).
· Назмуда сизни кёз аллыгъызгъа келген суратланы ишлеп келигиз.
· Кёлденжазма – миниатюра «Мени сюйген бешик жырым».
Окъуучуланы ишлери	
Сабийле сайлагъан дерслерин дневниклеге жазадыла. 
Теория жаны бла этилген ишни магъанасы
Мураты: Дерсни юйге бергенде, окъуучуланы къарыуларына кёре, иш сайларгъа онг бериу. Хар сабий, дерсде нени кёргенин, не зат сейирин къозгъагъанана кёре, сайлау салыу. Хар сабийни кеси къарыуу деген принцип бла ишлеу. Дневниклеге юй ишлени жазгъанларына къарап, сайлауларын кёрюу. 
9. Дерсни итоглары 
Устазны сёзю
· Назмуда сизни сезимлеригизни не зат бек къозгъады? 
· Къайсы ишле сизге сейир кёрюндюле?
· Назму бла бу формада ишлеу неге керекди?
· Бюгюннгю дерс сизни жашауугъузда не жерни алады?
· Сизни аллыгъызда карточкалада 3, 4, 5 белгиле бардыла, сиз кесигизни ишлегенигизге кёре, бюгюн кесигизге къайсы белгини салыргъа сюесиз?
Теория жаны бла этилген ишни магъанасы
Мураты: Окъуучу, мен дерсими ангыладым, назмуну анализ этерге юйрендим, дерсде эстетика зауукълукъ алдым, деген сезимни туудургъан амал. Кесини ишине багъа бериу, амал излеу, окъуучуну кеси – кесине базыныу сезимин ёсдюрюу. 
10. Рефлексия 
Багъалы сабийле, сизни къолугъузда эки тюрлю ызлыкъ барды. Бири сары, бири жашил. Къангада уа уллу кюн. Сиз`а дерсни иги ангылагъан, анга ыразы болгъан, бу дерс мени жашауума жарар деген,кюнню таягъын къолугъуздагъы сары ызлыкъчыкъны кюннге бегитип кёргюзтюгюз. Бюгюннгю дерс жюрегибизде бир сезим да къозгъамагъанды, деген бар эсе уа, жашил тюрсюнню бегитигиз. Биз ариу кюнню алтын таякъларын ишледик. Кюнню алтын ызлыкъларын бир жашил ызлыкъ да бузмады. Туугъан жерибизде кюн таякълача, сизни бюгюн бу дерсде акъылыгъызны, ариу сезимлеригизни уятхан кюн таякъла, ёмюрюгюзню жарытсынла. Ахшы кюнлю болугъуз.
Теория жаны бла этилген ишни магъанасы
Мен билдим. Дерсни жетишимли бошадым деген сезим, окъуучуланы акъылларында, аланы алгъа барыуларында, уллу жерни алады. Не тюрлю амалланы хайырлана, жетишимге жетгенлерин оюмларгъа онг береди. Дерсни итогунда бу затла ачыкъланадыла.
